
Beti pozez, beti alai!



Txintxarri
Usurbilgo Lanbide Eskolak 
ikastaroen eskaintza berritu du 
2 0 2 1 .  u r t e r a k o .  A l o r 
desberdinetako formazio saioak 
eskainiko ditu. Eskualdeko 
langile zein langabetuei zuzenduta 

daude, eta doakoak dira, Lanbidek 
finantzatzen baititu %100ean.

Honako hauek dira Usurbilgo 
Lanbide Eskolak eskaintzen dituen 
ikastaroak: Fabrikazio Mekanikoa 
(CATIA, Planoen interpretazioa 
eta Solid Edge); Administrazioa 

eta kudeaketa (Nominak eta 
kontratuak eta  Google Sites); 
beste alor batzuk (Elektrizitatea, 
Termografia, Energia fotoboltaikoa 
eta Hotz instalazioen muntaia eta 
mantenua). Ikasturte honetan 
ostalaritzarekin lotura duten 
formakuntza saioak eskaintzen 
ari dira.

Ikastaroetan izena emateko 
edo zalantzak argitzeko, 943 36 
46 00 (luzapena, 78) telefono 
zenbakira deitu edo cursos@
lhusurbil.eus helbidera idatzi 
behar da.

Ikastaroen eskaintza egin du 
Usurbilgo Lanbide Eskolak 
Langile zein langabeentzako ikastaro-eskaintza prestatu 
dute. Informazio gehiagorako ikastetxera deitu behar da

Txintxarri
Gotzon Huegun eskultore 
lasarteoriatarraren obra bat 
jarri dute Hernanin, Latsunbe 
auzoa eta Urbieta kalea lotzen 
dituen igogailuaren atzeko 
horman. 2017. urteko arte 
sorkuntza bekaren irabazleetako 
bat da lana. Ordutik, sortzen 
aritu da, eta amaitu duenean 
jarri dute Hernanin.

Huegunen obra 
bat Hernanin

Txintxarri
18:30ean eman dio Agustin 
Valdivia alkateak hasiera 
uda l b a t z a r r a r i ,  E t x e r a t 
elkartearen mozioa aurkeztuz. 
Horren bitartez, Argi Iturralde 
e t a  I ñ a k i  B a l e r d i 
lasarteoriatarren, Juankar 
semea eta anaia kartzelara 
bisitan zihoazenean izan zuten 
auto-istripua ekarri dute gogora. 
Azpimarratu dute euskal presoei 
zein haien senide eta gertukoei 
espetxe politikak ezartzen dieten 
u r r u n k e t a  p o l i t i k a r e n 
testuinguruan hil zirela. Gogora 
ekarri dute baita ere, presoen 
aurkako urruntze politikak gaur 
gaurkoz 344 auto-istripu gertatu 
direla, urrunketak 1.000 kaltetu 
eta zauritu eragin dituela eta 
hamasei hildako.

Lau puntu onartzea eskatu 
dio Etxerat euskal presoen 
aldeko elkarteak Lasarte-Oriako 
udalbatzarrari eta, mozioa 
irakurtzeaz amaituta, bozkatzera 
igaro dira zuzenean. Udal 
korporazio guztiak bat egin du 
Etxeraten mozioarekin, hortaz, 
onartuta geratu da aho batez.

Bozka azalpenaren txanda 
zabaldu dute gero, eta PSE-EEko 
zinegotzi Lourdes Acevedok 
hartu du hitza; luze eta zabal 
argudiatu du alderdi sozialistaren 
mozioarekiko posizionamendua.

Esan du sozialistak beti saiatu 
direla sufrimendua jasaten duten 
pertsonekiko enpatia eta 
gertutasuna izaten: "Agian, 
sozialistok asko dakigulako 
sufrimenduaz eta minaz; bizitza 
eta osasuna galtzeak zer esan 
nahi duen badakigulako". 

Gaineratu du sufrimendua 
ezagutzen duten bezala ezagututa, 
Argi  I turra lde  e ta  Iñaki 
Balerdiren senide eta gertukoen 
sufrimendua ukaezina dela: "Ez 
dugu sekula pertsona hauen 
heriotzak sufrimendua eragin 
duela ukatuko". 

Presoak bisitatzera joan eta 
errepidean bizitza galdu duten 
pertsonak "dispertsioaren 

b ikt imak"  edo  "urruntze 
politikaren biktimak" direnik 
ez dute onartzen. 

Urruneko espetxe politikaz 
ere mintzatu da Acevedo. Esan 
d u  p r e s o e n  i n g u r u n e 
pertsonaletik urrun kartzelatuak 
edukitzea Espainiako ordenantza 
juridikoak zehazten duenaren 
kontrakoa izateaz gain, ondorio 
negatiboak eragiten dizkiela 
presoen senide eta lagunei: 
"Ulertzen dugu urruneko espetxe 
po l i t ika  horrek ez  duela 
zentzurik gaur egun".

Aurreikusi gabeko mozio bat
Galdera eta erreguen tartea 
zabaldu aurretik, Gipuzkoako 

Ostalarien mozio bat  gai 
ordenatik kanpo lantzeko 
e r a b a k i a  h a r t u  d u t e ; 
udalbatzarrera ekartzeko 
e r a b a k i a  h a r t u  z u e n 
Bozeramaileen Batzordeak. 

M o z i o  h o r r e n  b i d e z , 
m a r t x o a r e n  1 4 a n 
koronabirusaren osasun krisia 
iritsi zenetik gaur egunera arte 
bizitzen ari diren eguneroko 
zailaren berri eman dute. Azaldu 
dute, besteak beste, udalerri 
b a k o i t z a r e n  e g o e r a 
epidemiologikoaren arabera 
106  eta  125  egunez eduki 
dituztela itxita tabernak, eta 
gaueko ostalaritzak, berriz, 
zazpi hilabete daramatzala 
zarratuta. 

Horrekin batera, administrazio 
ezberdinek sektorea suspertzeko 
hartu dituzten neurriak eta 
egindako ahalegina aitortu dute, 
baina laguntza horiek ez dira 
nahikoak os ta lar ientzat . 
Horregatik, bizitzen ari diren 
eguneroko latzari aurre egin 
ahal izateko bi eskaera egin 
dizkiote Lasarte-Oriako Udalari, 
eta mozioa irakurrita, bozketari 
hasiera eman aurretik, David 
Ares ELOP Elkarrekin Lasarte-
Or ia  Podemos  a lderd iko 
bozeramaileak hartu du hitza. 
Azaldu du bere alderdiak "beti" 
defendatu duela pandemiari 
a u r r e  h a r t z e k o  n e u r r i 
murriztaileekin batera, horiei 
aurre hartzeko neurriak ere 
beharrezkoak direla. Gaineratu 
du jakitun direla ostalariek 
jasotako laguntzak ez direla 
nahikoa bizitzen ari diren 
egoerari aurre egiteko.

Azalpen horren ostean, 
bozketa egin dute. PSE-EEk eta 
EAJ-PNVk kontra bozkatu dute 
eta EH Bilduk eta ELOPek, 
berriz, alde. Hortaz, kontrako 
hamar bozkekin eta aldeko 

seirekin, bertan behera geratu 
dira Gipuzkoako Ostalarien 
eskaerak. 

Bozka azalpenaren tartean 
J o n  A n t x o r d o k i  E A J k o 
bozeramaileak hartu du hitza 
lehenik. Aurka bozkatzearen 
arrazoiak jakinarazi ditu. Esan 
du Gipuzkoako Ostalariek 
mozioan eskatzen dutena ez 
dela egingarria. Horrekin 
batera, ostalaritzako sektoreaz 
gain, beste hainbat eta hainbat 
sektore ere antzeko egoera 
batean daudela defendatu du. 
"Gipuzkoako Foru Aldundiari 
eta Eusko Jaurlaritzari jornal 
bat eskatzea ez zait egokiena 
iruditzen. Eta beste sektoreak 
zer? Kultura zer? Zerbitzu 
Pertsonalak zer? Horiei ezer 
ez?. Badakigu sufritu dutela, 
baina beste askok bezala". 

Antxordokiren ostean Uxue 
Loinaz EH Bilduko zinegotziak 
har tu  du  h i t za .  Esan  du 
ostalarien bizi duten egoera 
l a r r i a n  " e z i n b e s t e k o a " 
deritzotela laguntzak "modu 
azkarrean" abian jartzea.

David Mateos Zerbitzuetako 
zinegotziak ere hitz egin du 
gaiaz. Gipuzkoako Ostalariek 
administrazio ezberdinek euren 
sektorea suspertzeko hartutako 
neurriei egindako aitortza 
eskertuz hasi du hitzartzea, 
Horren ostean, kontrako bozka 
ematearen arrazoiak jarri ditu 
mahai gainean.

Galdera eta erreguen tartean 
ere atera dira gai bat baino 
gehiago. Kiroldegiko kuotak, 
Zubietako erraustegiko sutea, 
Gabonetan Iberdrola energia 
enpresarekin gertatu diren 
gainkargak izan dituzte hizpide.

B e r r o g e i  m i n u t u k o 
eztabaidaren ostean amaitu da 
udalbatzarra, 2021. urteko 
aurreneko ohiko saioa.

Urtarrilaren 14an egin dute ohiko udalbatzarra. TXINTXARRI

Azkarra izan da urteko 
lehena, baina mamitsua
Urteko lehenengo udalbatzarrean bildu da Lasarte-Oriako udal korporazioa. Bi puntuko 
gai ordena aurreikusita, hirugarren gai bat ere landu dute: Gipuzkoako Ostalarien 
mozioa bat. Bertan behera geratu da hori; Etxeratena, berriz, onartu egin dute

Huegunen obra, Hernanin. TXINTXARRI

Txintxarri
Gipuzkoako ostalariek bizitzen 
ari diren "egoera prekarioa" 
sa la t zen  jarra i t zen  dute 
mobilizazioen bidez. Tolosatik 
Andoainera, auto karabana egin 
zuten urtarr i laren 16an , 
larunbatez, N-1 errepidean 
barrena, eta kontzentrazioa gero, 
Beterri-Buruntza eskualdeko 
herri horretan. Lasarte-Oriako 
zenbait tabernarik parte hartu 
zuten ekimenean. Datozen 
asteetan ekintza gehiago egingo 
zituztela iragarri zuten deitzaileek 
Andoainen. "Ez da azkena izango; 
badirudi iazko urtea bezain txarra 
izango dela 2021a, eta mobilizatzen 
jarraitu beharko dugula". 

Urtarrilaren 16ko ekimenean 
nabarmendu zutenez, ostalariek 
eta gizarteak ezin dute "geldirik" 
egon, "murrizketa eta itxiera 
berr ien za in" .  "Bigarren 
itxialdiaren ondoren, are baldintza 
okerragoetan irekitzera behartu 
gintuzten agintariek: gehien 
fakturatzen genuen Eguberrietako 
egunetan arratsaldeko seietan 
edo zortzietan itxi behar izan 
genuen". Gipuzkoako Foru 
Aldundia interpelatu zuten 
kontzentrazioan, ostalariek jakin 
nahi baitute instituzio hori "planen 
bat" garatzen ari den ala ez: 
Zuzeneko laguntzak, zerga-
abantailak, eta abar". 

Laguntzak bainoago, ostalariek 
"konpentsazioak" eskatu zituzten: 
"Negozio itxiek galera izugarriak 
besterik ez dizkigute sortu". 

Agintariak entzutea, "mingarria" 
Gipuzkoako ostalariek haserre 
entzun dituzte Eusko Jaurlaritzako 
Osasun sailburu Gotzone 
Sagarduik berriki egindako 
adierazpenak. "Tontoenak ere 
bazekien Eguberrien ondoren 
positiboen kopurua igo egingo 
zela; agintariek benetako 
borondatea izango balute 
pandemiarekin behin betiko 

amaitzeko, gutako askok nahiago 
genuen gure negozioak itxita 
mantendu, eta ez baldintza 
txarretan ireki, guri limosna 
ematearen gastu hori saihesteko". 

"Ostalaritza aurrera!" behin 
eta berriro oihukatuz bukatu 
zuten iragan asteko larunbateko 
kontzentrazioa tabernariek. Argi 
utzi zuten "langile soilek" osatzen 
dutela Ostalaritza Aurrera taldea, 
ez "gorbatarekin dabiltzan 
ostalari handiek". Arestian esan 
beza la ,  datozen as tee tan 
mobilizazio gehiago antolatuko 
dituztela iragarri dute.

Urtarrilaren 16ko auto karabana; Tolosatik Andoainera joan ziren. ITSASO

Ostalariek protesta 
egiten jarraitzen dute
Gipuzkoako ostalariek auto karabana bi eta kontzentrazioa antolatu dituzte azken 
egunetan. Ekimen horiekin bat egin dute Lasarte-Oriako zenbait tabernarik. Bizi 
duten egoerak "oso prekarioa" izaten jarraitzen duela azpimarratu dute

Txintxarri
Hamarkada igaro da Jose Angel 
Busto Iglesias herritarrak 
lehenengoz 1.500 euroko saria 
eskuratu zuenetik, eta behin ere 
jaso ez duten asko izango badira 
ere, berak bigarrenez eskuratu 

du. Lasarteoriatarrak ireki 
zutenetik egunero erosten du ogia 
Pablo Mutiozabal  kaleko 
okindegian, salbuespenak 
salbuespen. Iragan larunbatean, 
ordea, zerbait bereziagoa egitera 
hurbildu zen saltokira. Egokitu 

zaion saria jasotzera, hain zuzen 
ere. Bertako langile baten eskutik 
jaso zuen 1.500 euroko txekea, eta 
argazkiaren ostean, "hirugarrenaren 
bila etorriko naiz" esanez agurtu 
zituen langileak.

Bustok ez du erabaki zer egingo 
duen kopuruarekin: "Akaso, opor 
batzuk". Ezustekoa izan dela aitortu 
du. "Ezin da izan, bigarrenez!". 
Eta bi hiru gabe ez omen bada 
ere, ez du berriro garaile izaterik 
espero. "Toka dakiola besteren 
bati, bana dadila. Denoi ondo 
datorkigu-eta dirua". 

Jose Angel Busto Iglesiasek 
irabazi du saria, bigarrenez
Ogi Berri okindegiak, urtero legez, Eguberrietako  
zozketa egin du, eta 1.500 euroko saria banatu

Jose Angel Busto Iglesiasi bigarrenez egokitu zaio Ogi Berriren zozketa. TXINTXARRI

Ernai Lasarte-Oriak antolatutako elkartasun ekintza. TXINTXARRI

Zelaia eta Barbadori  
elkartasuna adierazteko argazkia
Dozena bat gaztek parte hartu dute Ernai Lasarte-Oriak 
antolatutako ekintzan, Ilargi taberna parean

Txintxarri
Aitor Zelaia eta Galder Barbado 
asteazken eta ostegunean zehar 
epaitu dituzte –TxinTxarri 
aldizkariak edizioa ixterakoan 
ez zegoen epairik oraindik– 
Espainiako Auzitegi Nazionalean 
eta auzia salatzeko Ankerkeriari 
Stop herri egitasmoa martxan 
jarri dute. 2019ko otsailaren 8an 
atxilotu zituen Ertzaintzak 
" a r m a k ,  m u n i z i o a k  e t a 
lehergailuak edukitzea, eta horiek 
helburu terroristarekin gordetzea 
eta trafikatzea" leporatuta. 
Fiskaltzak zortzi urteko espetxe 
z igorra  e ta  zazpi  ur teko 
zaintzapeko askatasuna eskatu 
du haietako bakoitzarentzat. 
Z i g o r - e s k a e r a  h o r i 
"desproportzionatua" dela eta  
"absoluzioa ez den beste epairik" 
onartuko ez duela aldarrikatzeko, 
Ernaik deituta, hainbat pertsona 
kon t z en t ra tu  z i r en  a t zo 
arratsaldean Gudarien Plazan, 

Hernanin, Euskal Gazteria 
Aurrera! lelopean. 

Elkarbizitzarako pausoak 
Bilbon egin ohi duten manifestazioa 
200dik gora udalerritan burutu 
dute aurten, pandemiaren ondorioz, 
urtarrilaren 9an. Lasarte-Orian 
hirurehun bat lagunek parte hartu 
zuten, Bidea gara lelopean, presoen 
eta iheslarien eskubideen alde 
egindako mobilizazioan. Hasi 
aurretik mosaikoa osatu zuten 
Okendo plazan, aterkiekin gezi 
bat irudikatuta.

Manifestazioa hasi aurretik Itziar 
Arteagak irakurri zuen idatzi 
bateratua; parte hartu zuten 238 
udalerrietan hori irakurri zen. 
Sare Herritarrak dituen bost 
urteotan askotariko norbanakoak 
batzeko gai izan direla esan zuten, 
"norbere sentipen eta bizipenak 
altzoan, baina bide berberaren 
baitan. Etxerako, elkarbizitzarako 
eta bakerako bidea".

Maddi Zaldua
2020-2021 ikasturte berria 
hastearekin batera jarri ziren 
m a r t x a n  s o l a s k i d e  e d o 
mintzalagun saioak 21 herri eta 
eskualdetan, horien artean 
Lasarte-Oriako Solaskide ere 
bai. Urte berrian sartzearekin 
batera, programako parte-
hartzaileen komunitatearen 
sareak ehuntzen jarraitzeko 
bigarren izen-emate epea ireki 
dute. Euskaraz bizi eta hizkuntza 
erabiltzeko aukera "paregabea" 
eskaintzen dute Solaskide 
bezalako programek, hala 
adierazi dute antolatzaileek. 
Lasarte-Oriako programa Ttakun 
Kultur Elkarteak, Lasarte-Oriako 
Udalak, Udal Euskaltegiak eta 
Muntteri AEK-k elkarlanean 
antolatzen dute.

Astearte goizean aurkeztu dute 
Lasarte-Oriako programa Ttakun 
Kultur Elkarteko lehendakari 
Mari Karmen Ormazabalek eta 
Jon Antxordoki Udaleko Euskara 
batzordeburuak. Antonio Mercero 
aretoaren atzeko parkean elkartu 
dira, eta lasarteoriatarrei dei 
egin diete programan parte 
hartzera. Azpimarratu dute 
Solaskide programa aukera 
ederra dela herritarrek "modu 
informalean" euskara ikasi eta 
praktikatzeko: "Badakigu bizi 
ditugun garai hauetan zail 

xamarra izan litekeela, baina 
talde txikietan elkartuta egitea 
posible da". 

Astero, ordubete 
Astero-astero, solaskideak 
ordubeteko mintzapraktikak 
egiteko elkartzen dira. Talde 
bakoitzak erabakitzen du zein 
testuingurutan egin solasaldi 
horiek. Batzuek herrian barrena 
paseo bat emanaz hitz egiten 
dute euskaraz eta beste batzuek, 
berriz, kafetxo baten bueltan 
elkartzen dira mintzapraktika 
egiteko. Eta, urtean zehar, ekintza 
osagarriren bat edo beste ere 
egiten dute, programan parte 
hartzen ari diren gainerako 
solaskideak ezagutzeko.

 Euskaraz aritzeko ohitura, 
trebetasuna eta erraztasuna 
eskuratu nahi duen herritar orok 
eman dezake izena Solaskide 
programan. Horiek, euskaraz hitz 
egiteko ohitura duten herritarren 
laguntzaz egingo dituzte solasaldi 
saioak.  Hortaz, izena eman nahi 
duten lasarteoriatarrek bi bide 
dituzte horretarako. Lehena, 
kultura@ttakun.eus helbidera 
mezu bat bidalita eta, bigarrenik, 
695 78 53 89 telefono zenbakira 
idatzita. Antolatzaileek animatu 
nahi dituzte herritarrak Solaskide 
programan parte hartzera. 
Bidelagunei (euskaraz hitz egiteko 
ohitura dutenei) ere deia luzatu 
die Ttakun KEk, programan parte 
hartzera animatu daitezen. 

Mari Karmen Ormazabal eta Jon Antxordoki, Solaskide programa aurkezten.  TXINTXARRI

Euskaraz bizi eta 
aritzeko solasaldiak
Ikasturte berriaren martxa berean ari dira mintzalagun programak ere bere bidean. Urte 
berria hastearekin batera, ordea, bigarren izen-emate epea zabaldu dute, eta, horien 
artean, Lasarte-Oriako Solaskidek ere abian du kanpaina. Asteartean aurkeztu dute

Txintxarri
Iragan astelehen gauean hasi 
zen El conquistador del Caribe 
saioaren XVII. edizioa. Dominikar 
Errepublikan elkartu dira 
aurtengo parte hartzaileak, 
horien artean Leire Mayoz eta 
Mikel Arruti lasarteoriatarrak. 

Hiru taldetan banatu dituzten 
lehiakide guztiak; talde berdean  
(Atabeyak), gorrian (Yocahuak) 
eta urdinean (Corocoteak). 
Azken bi horietan dauden 
herritarrak. Leire Mayoz talde 
urdinean lehiatzen hasi da eta 
Mikel Arruti, berriz, gorrian. 

Astelehen honetan, ordea, 
lehenengo norgehiagokari egin 
behar izan diote aurre parte-
hartzaileek, taldeka. Oraingoan 
emakumeak (talde berdea) izan 
dira garaile, eta bigarren lekuan 
geratu da Mayozen talde urdina. 

Mikel Arrutiren talde gorria, 
aldiz, galtzailea izan da, eta horrek 
ondorio kaltegarriak ekarri dizkio 
herritarrari. Hain zuzen ere, 
saioaren zuzendaritzak erabaki 
baitu kide bat kaleratzea. 
Taldekideek horrela erabakiz, 
Arruti izan da kaleratua. 
"Haserre" hartu du etxerako bidea. 

Bi lasarteoriatar Dominikar 
Errepublikara, Ikurrina astintzera
Leire Mayoz eta Mikel Arruti dira 'El conquistador del 
Caribe' lehiaketa saiora joandako bi herritarrak

Txintxarri
Haize bolada indartsuek astindu 
dute asteazken goiza. Abisu 
horian igaro genuen eguna, eta 
horren ondorioz eta arriskuak 
ekiditeko asmoz, Lasarte-Oriako 
Udalak Euskotren geltoki ondoko 
trinkete ingurua itxi zuen 
oinezkoentzat.

H a i z e t e e n  o n d o r i o z , 
Trinkiteko teilatuko plaka bat 
askatu egin zen, eta horrek 
arazoak sortu baino lehen, 
erretiratzeko erabakia hartu 
zuten udal  ordezkari  e ta 
langileek. Udal langileak lanean. ISAAC FARRE RICO

Haizeteen ondorioz Euskotren 
ondoko oinezko pasabidea itxita
Asteazken goizeko haizeteek Trinketeko teilatuko plaka 
bat mugitu dute eta hori erretiratzeko lanak egin dituzte



Iñigo Gonzalez Sarobe
Bi aste barru beteko da urte bat 
Zaldibarko Eitzaga auzoko 
zabortegia amildu egin zela –2020ko 
otsailaren 6an gertatu zen–: 
hondamendi horretan, besteak 
beste, bi langile zendu dira  
–Alberto Sololuzeren gorpua 
abuztuan aurkitu zuten; Joaquin 
Beltranena, berriz, desagertuta 
dago oraindik–. AP-8 errepideak 
ere "kalte nabarmenak" jasan 
zituen. "Horregatik jarri da 
Zaldibarkoa fokuan: bi behargin 
hil direlako, eta herri honetan 
hor ren  sakra tuak  d i r en 
azpiegituretako bat, errepide bat, 
kaltetua izan delako", azpimarratu 
du Ahoztar Zelaieta (Bilbo, 1972) 
ikerketa kazetariak, zabortegi 
horretan gertatutako "tragediari" 
buruz idatzi duen liburua, Zaldibar 
zona cero (Zaldibar zero eremu), 
Lasarte-Orian aurkezterakoan. 

Zelaietak 27 urte daramatza 
ikerketa kazetaritza egiten. "1994an 
hasi nintzen: Egin egunkarikoek 
ikerketa-talde bat sortu nahi zuten 
Bilbon, eta kide bat behar zuen: 
aukera eman zidaten, eta onartu 
egin nuen", TxinTxarri-ri kontatu 
dionez. Kazetaritza egiteko modu 
horrek "asko" betetzen du Zelaieta, 
"nahiz eta arazoak ere ekartzen 
dituen". "Albisteak-eta sakonago 
jorra ditzakezu, gaurkotasunaren 
diktaduratik at. Jende asko 
ezagutzen duzu, eta pertsona askok 
konfiantza jartzen dute zuregan 
eta zure lanean; hori eskertzekoa 
da". Ikertu ditu EAEko ustelkeria 
kasuak, politika eta enpresen 
arteko bezerokeria, narkotrafikoa... 
eta, oraingo honetan, ingurumen 
gai bat: Zaldibarko zabortegian 
gertatutako hondamendia. "Oso 
interesgarria izan da gai berri 
bati aurre egitea". 

Zaldibarren jazotakoari buruzko 
liburua 2020ko irailean argitaratu 
zuen Zelaietak, Txalaparta 
argitaletxearekin. Lehen edizioa 
agortuta dago, eta bigarrena 
prestatzen ari dira. "Maketazioa 
amaitu dugu; orain, inprimategian 

egongo da". Idazleak adierazi 
duenez, bigarren edizio horretan 
jasoko dituzte irailetik hona 
Zaldibarreko aferaren bueltan 
gertatutako zenbait datu eta 
albiste. Izan ere, Zelaietak ikertzen 
jarraitzen du: "Iturriekin 
harremanetan nago, epaiketaren 
sumarioaren atal bat filtratu 
didate... Irekita dago auzia". 

Liburuan jasotakoak
Zaldibarko zabortegiaren 
instalazioaren kudeaketa, jabeak 
nortzuk diren –Verter Recycling 
enpresak kudeatzen du; jabea 
Jose Ignacio Barinaga da, Eibarko 
kondea– eta zer harreman dituzten 
administrazio publikoarekin, 
interesak, enpresak, etekin 
ekonomikoak, kudeaketa eredua... 

"Zaldibarko hondamendia 
saihestu zitekeen?", galdetu dio 
TxinTxarri-k Zelaietari. Erantzuna: 
"Zabortegiaren egitasmoa 
hasieratik opakoa izan da: lehen 
proiektua ez zen onartu  2004an 
eta egileak kendu egin zuen web-
orri t ik  Verter  Recycl ing 
zabortegiaren kudeatzailearekin 
izandako harremana; Eusko 
Jaurlaritzak zigortu egin zuen 
kudeatzailea 2012an, eta 33.000 
euroko isuna jarri, urtebete 
lehenago amiantodun hondakin 
arriskutsuak edukitzeagatik 

baimenik gabe... Gainera, ezin da 
ahaztu Zaldibarren sentsibilitate 
handia egon dela zabortegien aurka 
90. hamarkadatik: herritarrena, 
eta politikariena ere bai, oposizioak 
ekimen ugari sustatu baitzituen 
[1998an herri-galdeketa bat 
egitearena kasu; Madrilek 
baimendu arren, udal gobernuak 
esan zuen ez zitzaiola eskaerari 
erantzun]. EAJ zegoen alkatetzan, 
eta ordezkariek erabaki zuten bai 
edo bai egin behar zela Zabortegia 
Zaldibarren". 2011n eman zion 
Jaurlaritzak ingurumen baimen 
bateratua zabortegiari, "EH Bildu 
alderdiak Zaldibarko alkatetetza 
hartu baino bi aste lehenago".

Arestian egindako galderaren 
erantzunak badu bigarren zati 
bat. "Jaurlaritzak zabortegia 
zigortu arren, hiru urte geroago, 
2015ean,  EAEko bigarren 
zabortegi onena zela erabaki 
zuen. Jarraitu egin zuten 
kontraesanek, instalazio horien 
egonkortasunaren gainean batez 
ere: txostenak egin ziren eta 
gobernuari helarazi zitzaizkion; 
akats asko atzeman ziren, batez 
ere segurtasunari zegokionean. 
Are: hondamendian zendutako 
behargin batek ,  Joaquin 
Beltranek, zabortegia amildu 
baino hiru egun lehenago 
enpresari esan zion arrisku 
handia zegoela amiltzeko, baina 
Verter Recyclingek ez zuen 
jarduera geratu, ez orduan eta 
ez lehenago, eta Lakuak ere ez 
zion hori egiteko agindu".

"Zentzuzkoena", geratzea
Zelaietaren aburuz, "erabaki 
zentzuzkoena" izango zen 
zabor teg ia  ix tea ,  ber tan 
irregulartasunak atzeman ahala. 
"Hondamendi bat gertatu behar 
izan da Jaurlaritzak erabaki horiek 
hartu behar izateko: zigortzea 
erremedio bat da, baina are hobea 
zatekeen prebisioz jokatu izana". 
Urtez urte pilatzen ari ziren 
aurrekariak ikusita, zergatik ez 
zuten erabaki hori hartu? "Interes 
asko zeuden atzean: Verter 
Recycling enpresako akziodunek 
harreman oso onak zituzten Eusko 
Jaurlaritzako Ingurumen saileko 
arduradunekin, zabortegiak bezero 
oso inportanteak zituen, haiek 
sortutako hondakinak prezio oso 
merkeengatik Zaldibarrera 
eramaten zituztenak... Zabortegiak 
horrenbeste diru ematen zuenez, 
asko kostatzen zitzaien jarduera 
eteteko agindua ematea".

Zaldibarko zabortegia amildu 
zenean, Eusko Jaurlaritzako 

Ingurumen sailburua Iñaki 
Arriola zen. Zelaietak liburuan 
planteatzen duen hipotesi bat 
da Jaurlaritzak   errua hari bota 
i z ana ,  " k r i s i a  h o r r ek in 
konpontzeko", baina ez zuen 
egin. "Denbora asko daramat 
hori ikertzen, eta ondorio batzuk 
atera ditut: EAEko bezerokeria 
sarea horren handia da, ezen 
EAJk, alderdi nagusiak, sarea 
alderdi gehiagorekin partekatzea 
erabaki duen. PSE-EEk eta 
jeltzaleek behin baino gehiagotan 
gobernatu izan dute elkarrekin. 
Garrantzitsuagoa da haientzat 
sare hori zaintzea, zenbait 
erabaki hartuta hori dena 
konpromiso batean jarri baino".

Zelaietaren aburuz, Zaldibarko 
auzia "jomuga onera" irits daiteke, 
baldin eta hondamendiaren 
arrazoiak argitzeko eskatzeko 
eratutako herri-mugimenduaren, 
epaiko herri-akusazioaren eta 
organo desberdinetan informazioa 
eskatzen ari diren alderdi politikoen 
ahalegina "ongi" artikulatzen bada: 
"Gizarteak, auziaren gainean 
irizpideak izateko, behar du 
informazioa, behar du mobilizatu, 
behar ditu epaitegiko datuak jakin, 
kazetarien bidez ere informatu... 
Gero, baliteke epaiaren sententzia 
oso kaskarra izatea, baina hori 
baino garrantzitsuagoa da gizarteak 
gertatutakoari buruz ondorio 
propioak ateratzea".

Honako gogoeta hau egin du 
idazleak: "Kasu honetan, eztabaida 
ez da Zaldibarri buruz bakarrik, 
kudeaketa eredu oso batena baizik: 
sektore estrategiko asko kontrol 
publikotik at daude, hondakinena 
barne. Horrek ondorioak ditu, eta 
erantzuleek beste alde batera 
begiratu dute". Etxean sortzen 
diren hondakinez bainoago, 
industrialez eztabaidatu behar 
dela dio: "Zaborren %75 dira, arazo 
askoz potoloagoa".

Ahoztar Zelaieta, azalpenak ematen, liburuaren aurkezpenean. TXINTXARRI

Zaldibarko zabortegian 
gertatutakoa arakatzen
Ahoztar Zelaieta kazetari bizkaitarrak 'Zaldibar zona cero' (Zaldibar zero eremu) liburua 
aurkeztu du Mercero gunean, Lasarte-Orian Aire Garbia plataformak gonbidatuta. Herri 
horretako zabortegian gertatutako hondamendia ikertu, eta aurkitutakoak jaso ditu lanean

Osasuna, ingurumena, justizia 
lelopean, GuraSOS elkarteak 
giza-katea antolatu du larunbat 
honetarako, urtarrilak 23, 
Donostian, 12:00etan. Osasun-
egoera tarteko, antolatzaileek 
beste era batera antolatu dute 
mobilizazioa: lau zutabetan 
banatuko dituzte eskualde 
desberdinetako biztanleak. 
Lasarteoriatarrek, esate 
baterako, laugarrenera joan 

beharko dute, Beterri-Buruntzako 
gainontzeko herritarrekin batera, 
Urumea ibaitik epaitegietara. 
Ekimenean parte hartzeko deia 
luzatu diete lasarteoriatarrei ere, 
eta osasun-neurriak "zorrotz" 
betetzeko eskatu.

LABI aholku batzordeak gaur, 
ostiralarekin, bilera egin behar 
duela-eta, ekimenaren 
antolatzaileek esan dute 
"batzorde horrek EAEko udalerri 

guztiak perimetralki ixtea 
erabakita ere, horrek ez diola 
eragiten herritarrek duten 
manifestazio eskubideari". 
Azaldu dutenez, salbuespen eta 
setio egoeretan (Espainiar 
Konstituzioaren 21 eta 55.1 
artikuluetan) bertan behera utz 
daiteke eskubide hori, baina ez 
"gaur egun indarrean dagoen 
alarma egoeran". Hori dela-eta, 
larunbatean udalerrien mugetan 
egongo diren ertzainei ekitaldia 
"ez oztopatzeko" eskatu diete. 

Larunbatean, giza-katea Donostian

MIKEL YARZA ARTOLA

Nahi eta ezin

Harremanak murriztu, neurriak zorroztu… etxetik 
lanera eta lanetik etxera. Gomendioa zen hasieran, 
baina betebehar bilakatu da pixkanaka. Ia ohartu 
gabe barneratu ditugu duela urtebete data hauetan 
imajinaezin egingo zitzaizkigun jokamoldeak. Baina 
haietara egokitzen hasi garenerako heldu izan dira 
arau berriak eta itzuli gara berriz ere hasierako 
puntura.

Martxotik hona gauza asko ikasi ditugu, hori 
diote ordezkari instituzionalek. Baina batek baino 
gehiagok galdetzen dio bere buruari ea ez ote garen 
marmotaren egunean bizi. Egunak, asteak eta 
hilabeteak igaro arren, puntu berean egotearen 
sentipena gailendu da askoren artean, behin eta 
berriz harri beraren gainean estropezu egitearen 
irudipena.

Etxera hamarretan, zortzietan ala seietan? Bizitza 
denontzat da gogorra ezjakintasunaren mamua 
etengabe gainean dugunean, are gehiago euren 
ogibidea besteen denbora librean oinarritzen dutenen 
pertsonentzat. Esaterako, kulturgileen ekitaldi 
gehienak behin eguneko lanaldia amaitzerakoan 
gozatu ohi ditugu. Entretenitzeko, elikatzeko… eta 
ihes egiteko. Horregatik da horren gogorra sektorea 
alerta gorrian, ataka larrian ikustea.

Egokitzeko gaitasuna omen da gizakiaren bertute 
nagusietako bat, baina jendearen pazientziak muga 
bat du. Kalean hotz egiten duen bitartean, gorputz 
barneko tenperatura geroz eta beroagoa da. Txertoak 
sua baretu du nolabait, baina kostako da garrak 
amatatzea. Askotan esan digute: “Honekin bizitzen 
ikasi beharko dugu”, baina egokitzapen orok ditu 
bere mugak eta beharrezkoa da gure altxorrak 
zaintzea. Izan ere, gehiegi desitxuratuz gero, altxor 
batzuek euren balioa gal dezakete.

NEURE KABUZ

Txintxarri
Eusko Jaurlaritzako Osasun Sailaren 
datuen arabera, urtarrilaren 20an 
–asteazkeneko datuak izan dira 
TxinTxarri-k kontsultatu ahal izan 
dituen azkenak, edizioa itxi aurretik– 
hamabi kasu atzeman dituzte gure 
herrian. Azken egunetan igotzen ari 
da detektatutako kutsatzeen kopurua 
Lasarte-Orian: esate baterako, 
urtarrilaren 19an eta 20an 25 positibo 
erregistratu dituzte guztira, hilabete 
osoan zehar orain arte erregistratutako 
kasuen ia laurdena –97 zenbatu dituzte 
urtarrilaren 20ra arte; abendu osoan, 
berriz, 102–. 

Kasuen ugaritze horrek eragin 
zuzena du udalerrien intzidentzia 
tasa metatuetan: eremu gorrira 
gerturatzen ari da Lasarte-Oria, 
446,31koa izan baita adierazle hori 
urtarrilaren 20an, eta gune laranjatik 
gorrira igarotzeko muga 500 positiboko 
batez bestekoan dago. Atzemandako 
kutsatzeen erritmoa jaitsi ezean, 
datorren astean aldatuko lirateke 
kolorez Lasarte-Oriaren datu 
epidemiologikoen adierazleak.

Beterri-Buruntza eskualdeko beste 
herri batzuetan ere antzekoa da 
egoera: 500eko batez bestekoaren 
mugatik gertu daude Urnieta eta 
Hernani ere. Astigarraga eta Usurbil 
eremu horretan bertan daude, baina 
500etik urrunago. Andoainek, berriz, 

eremu gorrian jarraitzen du, 832,09ko 
tasa metatuarekin. 

LABIren bilera eta txertoak 
LABI aholku batzordea gaur elkartuko 
da, ostiralarekin, koronabirusaren 
hedapena aztertu eta gaur-gaurkoz 
indarrean dauden neurriak gogortzea 
baloratzeko. Ondoko proposamen hau 
eraman zuen lehendakariak 
asteazkenean, Espainiako erkidegoen 
arteko osasun bilerara: EAEko udalerri 
guztiak perimetralki ixtea; 20:00etara 
aurreratzea etxeratzeko agindua –
Espainiako Gobernuak ez du neurri 
hori onartu, baina "aztertu" egingo 
duela adierazi du –, komertzioak eta 
ostalaritza 19:00etarako ixtea; eta 
bilerak lau pertsonara mugatzea, eremu 
publiko zein pribatuan, bizikideak 
direnen kasuan izan ezik.  

Bien bitartean, Atsobakar egoitzan 
txertoak jartzen ari dira. Lehen dosia 
jaso dute egoiliarrek eta langileek. 
Immunizatzeko beharrezkoa den 
bigarrena, berriz,  asteon eta 
hurrengoan jasoko dituztela zehaztu 
du egoitzak.

Langile bat, txertoa jasotzen. ATSOBAKAR

Lasarte-Oria, eremu  
gorrira gerturatzen
Asteartean eta asteazkenean, guztira, 25 positibo atzeman dituzte gure herrian, hilabete osoan zehar 
erregistratutako kasuen ia laurdena. LABI aholku batzordeak bilera egingo du gaur, ostiralarekin; baliteke 
indarrean dauden zenbait neurri are gehiago gogortzea

Txintxarri
COVID-19aren pandemiak ez 
ditu danbor-hotsak isildu. Ez 
behintzat  Lasarte -Oriako 
i k a s t e t x e e t a n .  S a s o e t a -
Zumaburu eta Landaberri 
ikastetxeetan gogor eta gustura 
astindu dituzte danbor eta 
makilak San Sebastian bezperan. 
Osasun-egoerak behartuta, hori 
bai, zenbait moldaketa egin 
behar izan dituzte. Gurasoek, 
esate baterako, ezin izan dute 
ikastetxeetara joan emanaldiak 
ikustera.

Donostiako Martxa, Lasarte-
O r i a r e n  z e i n  R e a l a r e n 
ereserkiak, Iriyarena, Tatiago... 
San Sebastian egunaren bezpera, 

urtarrilak 19, asteazkena izan 
da aurten eta azken hilabeteak 
–martxoan urtebete beteko da 
pandemiak gure bizitzak aldatu 
zituenetik– ezohikoak izan 
badira ere, herriko ikastetxeek 
mantendu dute urteroko tradizio 
kuttunenetako bat: danborrak 
gogor eta ozen astintzea, giro 
ederrean. Maskarak jantzita 
eta distantziak mantenduta, 
hori bai.

Eguraldi eguzkitsuak ere 
eman die aukera ikastetxeetako 
patioetara irten eta bertan 
danborrada egiteko. Jantzi 
txuri-urdinak soinean, denak 
ala denak giro onean aritu dira 
danborrak astintzen. 

Danbor hotsak 
entzun dira
San Sebastian Eguneko danborradek ez dute hutsik egin 
aurten ere herriko ikastetxeetan. Moldaketak egin behar izan 
dituzte, baina giro ederrean astindu dituzte danbor eta makilak

Lasarte-Oriako ereserkia ere jo dute Landaberriko ikasleek danborradan. TXINTXARRILandaberriko irakasle eta ikasleak danborradan. TXINTXARRI Patio estalian egin dute ikastetxeko danborrada. TXINTXARRI

Sasoetako ikasleek patioan egin dute danborrada. TXINTXARRI

Irakasleek ere parte hartu dute danborradan. TXINTXARRI

Gerrian lotuta gogoz jo dituzte danborrak. TXINTXARRIGaraikoetxeako ikasleak euren ikaskideak gidatzen, mahai gainean igota. TXINTXARRI

Zapi urdinak eta jantzi txuriekin apainduta atera dira. TXINTXARRI

Doinu ezagunak joz astindu dituzte danborrak. TXINTXARRI

Eguzkia aprobetxatuz patioan egin dute danborrada. TXINTXARRI

Txintxarri
Eskola mailako kirol-jarduera 
egitea ahalbidetu zuen lehengo 
astean Eusko Jaurlaritzak. Kirol 
elkarte ezberdinetako asko 
lehengo astean hasi ziren 
dagoeneko lanean. Eskola Kirola 
egitasmoak, berriz, astelehenean 
berrekin zituen saio presentzialak.

Eskola Kirola egitasmoko 
antolatzaileekin eta kirol 
elkarteko kideekin solastu gara, 
etenak zer suposatu duen 
jakiteko. Guztiak pozik daude, 
maila horietako haurrek, berriro 
ere, kirola egiteko aukera 
dutelako. Hala ere, argi dute 
Eusko Jaurlaritzak ezarritako 
neurriek guztia baldintzatuko 
dutela eta lanean jarraituko 
dutela, haur eta gaztetxoen 
ongizatea bermatu dadin. 

Eskola kirola
Eskola Kirola egitasmoak 
bideoetan oinarritutako Sakatu 
dinamika izan du martxan etena 
egon den hilabete hauetan; iragan 
astelehenetik, maila ezberdinetako 
saio presentzialak itzuli dira.

Ttakun Kultur Elkarteko eta  
Burunzpe Sasoeta Zumaburu 
ikastetxeko zein Landaberri 

ikastolako guraso elkarteetako 
kideak "pozik" daude jarduera 
berriro ere martxan dagoelako.

Ane Etxebeste Landaberri 
Guraso Elkarteko kideak argi 
du kirola "ezinbestekoa" dela.
Hartutako erabakia "guztion 
onurarako" zela ere ulertzen du. 
Hala ere, berriro martxan 
jartzeko data iristea "luze" egin 
dela onartu du. 

"Ikasleek dagoeneko erakutsi 
d igute  egoera guzt ie tara 
moldatzeko duten gaitasuna, 
baina, aurten, mugimendu 
guztiak hain neurtuta dituzten 
honetan,  kirola oraindik 
beharrezkoagoa dela nabari da. 
Denak gogotsu hasi dira berriro", 
jakitera eman du Etxebestek.

Irune Lopez Burunzpe Sasoeta 
Zumaburu ikastetxeko Guraso 
Elkarteko kideak ere haurrek 
"gogo asko" zituztela nabarmendu 
du. Eta etetearen erabakia 
"ulergaitza" egiten zitzaiela 
aipatu du Sasoeta Zumaburu 
ikastetxeko Guraso elkarteko 
kideak. "Erabakiak zentzurik 
ez zuela uste genuen. Burbuilatan 
lan egiten genuen eta ez zegoen 
arriskurik. Gainera, ez genuen 
ulertzen ,  udal  jarduerak 

jarraitzen zutelako eta bertan 
burbuila ezberdinetako haurrak 
batzen zirelako". 

Hilabete hauetan, guraso 
elkarteek eskola-mailako kirolaren 
itzulera aldarrikatzerakoan haien 
aletxoa jarri dute ahal izan duten 
heinean, hala nola, kamixeta 
beltzak janzten, edo eskola 
kirolaren aldeko mobilizazioetan 
parte hartzeko deia zabaltzea.

Bi guraso elkarte horietako 
kideek Ttakun KEko Ainhoa 
Ortiz de Urbinak egindako lana 
nabarmendu dute. "Aldundiarekin 
etengabeko harremana izan du, 
eta berri guztiak helarazten 
zizkigun".

Azkenik, Eusko Jaurlaritzak 
hartutako erabakia "luzerako" 
izatea gustatuko litzaiekeela 
adierazi du Etxebestek. "Baina 
egoera desberdinetara moldatzen 
joango gara, edo behintzat 
saiatuko gara", onartu du.

Mobilizazioek fruitu izan
Urtarrilaren 13an hasi ziren 
Ostadar SKTk Futbol taldeak 
lanean. Joxe Pikabea Ostadar 
SKTko koordinatzaileak aipatu 
digunez, "haurrek ez dute gogo 
faltarik".

"Hilabete hauetan kirol 
munduko jendea mugitu da, eta 
ondorioz, eskolarrak diren 
kirolariak ere entrenatzen 
hasteko baimena dugu", onartu 
du Pikabeak.

Zerotik hasi
Intzako pilota eskolako kideentzat 
"zerotik hastea" da. "Eskola 
mailako gazteekin hilabetez 
entrenatu ahal izan genuen 
ikasturte hasieran. Protokolo 
eta jokatzeko moduei moldatzen 
hasiak ginen, gazteak ezagutzen... 
Martxa hartzen hasi ginenean 
etena agindu zuten", adierazi 
du eskolako arduradun Joxe 
Felix Solanok.

Eskola mailako kirolaren 
jarduraren etetearekin kritiko 
agertu da gainera, Solano. "Eskola 
jarduerak jarraitzen bazuen, 
zergatik ez kirol elkarteenak? 
Baldintza eta protokolo batzuk 
eskatu zaitzaizkigun hasi ahal 
izateko, eta aukera izan zuten 
lehenegoan, jarduera eten zuten".

Intza elkarteak pilota elkartea 
babestu du eskola-mailako kirol 
jarduera aurrera eramateko 
eman dituen pausoetan.

Horri esker, urtarrilaren 14an, 
Intzako kideak animoz hasi dira 
berriro lanean eta gaztetxoek 
ere gogoak dituztela nabarmendu 
dute.

Gauza gutxi egin
Egun bat lehenago hasi ziren 
lanean Ostadar SKTko Saskibaloi 
ataleko eskola mailako taldeak. 

Endika Marrahi arduradunak 
jarduera berriro ere martxan 
j a r t z eko  l an  eg in  du t en 
federazioak eta kirola bultzatzeko 
sortu diren plataforma ezberdinak 
nabarmendu ditu, baina hiru 
hilabete hauetako etenaldian 
atalak ezer gutxi egin duela 
azaldu du. "Oso gauza gutxi egin 
dira. Federatuei, kirola bere 
kabuz egiteko aholkuak eman 
dizkiegu eta planteamendu 
ezberdinak eskaini genizkien. 
Baina txikiekin ez ginen ausartu". 

"Frustrazioa"
LOKE gimnastikako kideak ere 
lanean hasi dira eta frustrazioz 
betetako hilabeteak izan direla 
nabarmendu du arloko arduradun 
Maite Ruedak. 

Etena eman zenean kirolari 
z e i n  g u r a s o e k  e u r e n 
ulerezintasuna agertu zietela 
adierazi digu Ruedak. "Hilabete 
zeramaten entrenatzen eta, bat-
batean, etena etorri zen. 'Beste 

jarduera batzuk egin badaitezke, 
zergatik kirola ez?', sarritan 
entzun dugu hilabete hauetan. 
Taldean sartu berri diren txikiek, 
bereziki, ez zuten ulertzen 
zergatik geratu behar zuten kirola 
egiteaz, ikastolara joateko 
arazorik ez bazegoen. Beste 
mailakoek ere beste jarduera 
batzuk aipatzen zituzten, hala 
nola, balleta, dantza edo klase 
partikularrak. Ez zitzaien 
bidezkoa iruditzen".

Etenak, gainera, gimnastika 
taldean eta entrenatzaileengan 
eragina ere izan duela nabarmendu 
du. "Abendu eta urtarril hasieran 
gimnasta batzuek taldea utzi 
dute, eta entrenamenduen eta 
t a l d e e n  b e r r a n t o l a k e t a 
beharrezkoa izan da. Egoera zaila 
da, baina hilabete hauetan bizi 
izan dugun guztiak baikorra den 
prestatzaileari ere motibazioa 
kentzen dio", adierazi du. 

Bestalde, kirol-jarduerarean 
etena gehiago ez luzatzeko Bultza 
Kirola Euskadi egitasmoarekin 
bat egin zutela jakitera eman 
du, eta plataforma horrek 
egindako lana azpimarratu: 
"Plataformaren borroka eta 
mobilizazioak positiboak izan 
dira eta, horri esker, lanean ari 
gara, baina ez da lana amaitu: 
idatzi bat bidali zaio Eusko 
Jaurlaritzari, eskola mailako 
jarduera oinarrizkoa eta 
beharrezkoa dela onar dezan, 
batez ere, bizi dugun pandemia 
egoeran". 

Hasiera atzeratu
B e l t z a k  R T k o  k i d e e k 
entrenamenduen hasiera 
atzeratuko dute. Taldeko kideek 
azaldu digutenez, taldeetako 
jokalarien babesa bermatzea du 
oinarri taldeak. Ulertzen dute 
beste taldeek lanean hasi nahia, 
baina haien kirola "kontaktu 
f i s i ko  hand ikoa "  da  e t a 
entrenamenduak horretara 
egokitzea "zaila" da.

Etenaren ondorioak ere hizpide 
izan dituzte. "Formakuntza arloan 
zaila izango da. Adin bakoitzak 
helburu tekniko batzuk ditu eta 
urte bateko jauzia berreskuratzea 
ez da erraza izango".

Gazteen kirol jarduera ezak 
ere kezkatzen ditu. "Batzuek 
kirol gutxi egin dute eta itxialdiak 
zein hilabete hauetako etenak 
kirolak behar duen sakrifizio-
izpiritua galdu denaren beldur 
gara". Hala ere, gurasoen 
laguntzaz, berriro ere martxan 
jarriko direla argi dute.

Eskola mailako kirol-jarduera ahalbideratu du, berriro ere, Eusko Jaurlaritzak. TXINTXARRI

Eskola kirolaren 
itzulera pozgarria
Eusko Jaurlaritzak eskola mailako kirol-jarduera baimendu zuen lehengo astean. Herriko 
elkarteak eta Eskola Kirola egitasmoa martxan jarri dira haur eta gaztetxoekin lan egiteko. 
Hurrengo asteetan, etenari eta egoerari buruzko elkarte eta gurasoen iritziak jasoko ditugu 

Txintxarri
Buruntzaldea IKTKo gazteak 
Erkidego Arteko Espainiako 
Infantil eta Junior Txapelketarako 
sailkapena lortzeko baliagarria 
izan den kontrol txapelketa 
lehiatu zuten urtarrilaren 16an 
eta 17an, Irungo Azken Portu 
igerilekuan. Borja Apeztegiak 
entrenatutako igerilariek 
Gipuzkoa, Bizkaia eta Arabako 
igerilariak izan zituzten arerio, 
eta, guztira, zortzi marka 
hobetzea lortu zuten.

Larunba t  a r ra t sa ldean 
B u r u n t z a l d e a  I K T k o 
emakumezkoak lehiatu ziren 
eta zazpi marka pertsonal ondu 
zituzten.

June Lopezek bost marka 
berri lortu zituen bi probetan: 
200 m. bizkar eta 400 m. libre. 
Bizkar proban bere aurreko 
marka lau segundo hobetu zuen, 
2.35,71; lehian zehar, beste bi 
marka ondu zituen 50 m. zein 
100 metroko paseetan (36,29 eta 
1.15,44). 

Bestetik, 400 m. libre proban 
ere bere marka hautsi zuen 
Lopezek, 4.59,83. Proba honetako 
200 metrotako pasean ere marka 
hobetu zuen, 2.28,31n eginez. 

Aintzane Sarobek, berriz, 100 
m. bizkar probako marka 
pertsonal berria egin zuen: 
1.06,96. 50 zein 100 metro libreko 
taldeko 17 urteko errekorrak 
ere ondu zituen.

Izaro Audikanak 200 m. libreko 
marka pertsonala hobetzea lortu 

zuen aurrekoa 6 segundotan 
hobetuz: 2.23,44. 

Horrez gain, Nerea Santosek 
800 m. eta 400 m. libre probetan 
taldeko 17 urteko errekor berriak 
ezarri zituen.

Eneko Elizasuk eta Unai G. 
Somovillak, berriz, igandean 
parte hartu zuten. Bietatik, 
Elizasuk bakarrik lortu zuen 
marka hobetzea. 200 metro libre 
proban lehiatu zen eta 2.01,83ko 
kronoa egin zuen.

Sailkapen txapelketan parte hartu zuten igerilariak. BURUNTZALDEA IKT

Zortzi marka ondu 
dituzte igerilari gazteek
Buruntzaldea IKTko igerilarien neguko denboraldiak aurrera darrai. Asteburuan 
infantil eta junior mailako igerilariak lehiatu dira Espainiako Txapelketako sailkapena 
lortzeko. Sailkapenik oraingoz ez, baina bost kirolarik markak hobetu dituzte

BELTZAK RT

Beltzak RTk saskia banatu du
Beltzak RTk, urtero legez, Eguberrietako saskia zozkatu du. Urtarrilaren 
6ko ONCEko azken lau zenbakiekin bat zetorren 7.048 txartela Aritz 
Bergarak erosi zuen Gure Etxea tabernan. Bertan jaso zituen herritarrak 
aurreko ostiralean saskiko hainbat produktu sorta, eta bazkari zein 
afarietako txartelak.

Egoera dela-eta, aurten Lilatoi 
birtuala egingo dela jakitera 
eman  du t e  l a s t e rke t ako 
antolatzaileek.

L a s t e r k e t a  b i r t u a l e a n 
inskribatutako parte-hartzaileek  
nahi duten bidea egin ahalko 
dute martxoaren 5etik 8ra. Hori 
bai, bost kilometroko ibilbidea 
izan beharko da. Korrika, oinez, 
ipar martxa eginez, patinetan 

edo handbike-arekin egin ahalko 
da proba. 

Izena ematen dutenek, gainera, 
las terketaren ap l ikaz ioa 
deskargatu beharko dute. Izan 
ere, korrika, patin eta handbike 
modalitateetan, sarituak izango 
baitira lehen hiruak.

Izen-ematea Lilatoiaren 
orrialdean (lilaton.es) bertan 
egin daiteke. 4 euro ordaindu 
behar dira eta horietatik, 
an t o l akun t z ak  eu ro  ba t 
bideratuko du We are like you 
kausa solidariora.

Lilatoi birtualean 
izena emateko epea 
ireki da



Txintxarri
Eusko Jaurlaritzaren neurri 
berriek urritik geldirik zeuden 
denboraldiak jarraitzeko atea 
ireki dute, eta federazio ezberdinak 
txapelketak antolatzen hasi dira. 
Saskibaloi zein pilota federazioek 
asteburu honetan berreskuratuko 
dituzte federatuen mailako 
txapelketak. 

Pilotari federatuak, esate 
baterako, pilotalekura itzuliko 
dira asteburu honetan. Martxan 
jarriko diren txapelketen artean, 
tr inketeko buruz buruko 
txapelketa eta banakako lau eta 
erdikoa daude. Itzultzen direnen 
artean, berriz, Ezker Hormako 
txapelketa dago.  Azken txapelketa 
horretan ari ziren lehian Intzako 
kadete eta senior mailako 
pilotariak, urriko kirol etena 
ezarri zenean.

Kadete mailako bikoteek ez dute 
partida gehiago jokatuko. Jose 
Felix Solano arduradunak azaldu 
duenez, “kadete mailan partida 
bakarra geratzen zen jokatzeko 
etena indarren jarri zenean. 
Sailkapena erabakita dago eta ez 
da partida hori jokatuko”.

2. senior mailako bikotearen 
egoera bestelako da. Bere taldeko 
buru zen azaroan, partidarik 
galdu gabe. “Orduan ongi zegoen 
bikotea. Abenduan ekin genien 
entrenamenduei, baina lana eta 
kiroldegiko ordutegiak medio, 
zail izan dute elkarrekin lan 
egiteko. Lehen partidan ikusi 
ahalko da zein puntutan dauden”.

Nahiz eta sailkapena bideratua 
izan, punturen bat gehiago lortzea 
ez legoke gaizki ,  Intzako 
arduradunaren hi tze tan . 
Horregatik, geratzen diren bi 
partidetan, Tolosa eta Andoaingo 
Gaztelekuren aurkakoetan, 
puntuak eskuratzea espero dute.

Tolosaren aurkako partida 
bihar, larunbatarekin, jokatuko 
dute Michelin Kirol guneko 
pilotalekuan, 16:30ean. Intzako 
arduradunak azaldu digunez, 
"nahiz eta Tolosa eremu gorrian 

egon, jokalariak Usurbil eta 
Asteasukoak dira. eta partida 
jokatu daiteke". Beraz, Jon Pello 
Artetxek eta Mikel Elolak 
Ezenarro eta Ugartemendia izango 
dituzte aurrez aurre.

Bestalde, buruz buruko hainbat 
txapelketa ere hasiko dituzte 
asteburuan. Intzako kideak 
trinketeko txapelketan eta lau eta 
erdikoan lehiatuko dira. Trinketean 
izango da Haritza Diaz de Gereñu 
kadetea eta lau eta erdikoan, aldiz, 
Jon Pello Artetxe seniorrak parte 
hartuko du lehen mailan. Aste 
h o n e t a n ,  b i  j o k a l a r i 
lasarteoriatarrek atsedena dute. 

Gipuzkoako Txapelketa
Ostadar SKTko atletek ere pistako 
txapelketa ofizialei hasiera 
emango diete. Hurrengo bi 
asteburuetan Gipuzkoako 
Txapelketa jokatuko dute. Eusko 
Jaurlaritzaren azken neurriek 
ahalbideratu dute Gipuzkoako 
Federazioak proba antolatzea.

2020. denboraldia amaitu zenetik, 
entrenamentuetan buru-belarri 
aritu dira atletak, eta Gipuzkoako 
Federazioak antolatutako proba 
libreetan lehiatu dira.

Absolutu mailako kirolariek 
abenduan zehar hiru proba egin 

zituzten, eta urtarrilaren 16an  
maila federatuetako gainerako 
atletek ere aukera izan zuten 
euren garapena ikusteko. 

Saio horietan aipagarriak izan 
ziren, Naroa Furundarenak, 
absolutu mailan, 60 m. proban 
lortutako denbora: 7,91 segundo. 
Edo azken asteburuan egin zuen 
luzera jauziko marka pertsonal 
berria: 5,72 metro. Maider Rekondo 
ere pisu jaurtiketan ez zen gaizki 
ibili, eta 12,36 metrotara iritsi da. 
Biek Espainiako txapelketarako 
sailkapena dute buruan eta 
Gipuzkoako txapelketan dominak 
eskuratzea dute helburu.

Ez dira bakarrak izango. Azken 
proban, 16 urtez azpikoek ere 
parte hartu zuten. Oscar Goikoetxea 
Ostadar Atletismoko prestatzaileak 
hasiberriak diren Alex Alkainen 
eta Amane Mesaren jardunak 
nabarmendu ditu. Alkainek 7,85eko 
marka egin zuen 60 m. proban; 
Mesa, berriz, 1,48 metroetara iritsi 
zen altuera-jauzian.

Egoera aztertu behar
Saskibaloi taldeen kasuan 
neurriek kezkak sortzen dituzte; 
Ostadar SKTko Saskibaloi taldeko 
kideek egoera aztertzeko denbora 
gehiago behar delakoan daude.

"Argi daukagu denok entrenatu  
eta jokatu nahi dugula, baina, 
arautegi berriekin, zaila da 
entrenamenduak normaltzea. 
Gainera, badirudi ordutegi 
aldaketa bat datorrela laster, 
eta egin behar diren gauzak 
ondo egin nahi ditugu".

Hala ere, astebukaera honetan 
S a s k i b a l o i  F e d e r a z i o a k 
berreskuratuko du denboraldia. 
Ostadarreko taldeek, ordea, ez 
dute jardunaldirik izango. 1. 
mailako senior eta kadeteek 
urtarrilaren 31n jokatuko dute 
lehen partida, eta 3. mailako 
seniorrek eta kadeteek, berriz, 
otsailaren 6an. 

Ostadarreko arduradun Endika 
Marrahik azaldu duenez, formatu 
berria izango du: hamabostean 
behin izango dira partidak, 
partidaren bat atzeratzen baldin 
bada, jokatzeko epeak egon daitezen.

Otsailean hasiera
Beste lehiaketa batzuek, ordea, 
euren hasiera atzeratuko dute, 
hala nola, futbol federatuak. 
Otsailaren 7a arte, behintzat, ez 
da partidarik jokatuko. 

Eusko Jaurlaritzak neurri 
berr iak  i ragarr i  os tean , 
Gipuzkoako futbol taldeek kezka 
ugari helarazi zizkion Gipuzkoako 
Futbol Federazioari. Horregatik 
Zuzendari tza  Batzordeak 
premiazko bilera egin eta hartu 
zuen erabakia. Gainera, Eusko 
Jaurlaritzari, Gipuzkoako Foru 
Aldundiari eta Euskadiko Futbol 
Federazioari neurrei buruzko  
argibide osagarriak eskatu 
dizkiete.

“Gure ustez, taldeek egokitzapen 
aldi berri bat behar dute, eta, 
gainera, datozen asteetako osasun 
datuen bilakaera erabakigarria 
izango da futbol partiden itzulera, 
lehiaketa mota eta horrek igoerei 
eta jaitsierei dagokienez eraginik 
izango duen zehazteko”, jakitera 
eman dute. 

Joxe Pikabea Ostadar SKTko 
futbol koordinatzaileak elkarteko 
talde guztiak "partidak jolasteko 
irrikitan" daudela jakitera eman 
digu. Baina, egoeraren jakitun, 
"zentzuzkoa" iruditzen zaio 
klubari "konpetizioa hasteko 
erabakia ondo pentsatzea".

Ostadarreko koordinatzailearen 
ustetan, "pandemiaren eboluzioa 
ikusi ta ,  dezente  gehiago 
atzeratuko da txapelketen izulera. 
Ondorioz, oso denbora gutxi 
geratuko da ohiko konpetiziora 
itzuli eta partidak jokatzen hasi 
ahal izateko". Ahal duten 

bitartean, talde federatuek 
entrenatzen jarraituko dutela 
azaldu du.

Martxora arte zain
Buruntzazpiko kideak egoeraren 
garapenaren zain egon dira. 
Pistako denboraldi bete-betean 
egon beharko lirateke, baina 
denboraldia  atzeratu da . 
Gipuzkoako Federazioak behin-
behineko egutegi berria bidali 
die, eta, bertan, martxoan lehian 
hasiko direla zehazten da. 
Buruntzazpi eskolako kideek ez 
dute argi, ordea, horrela izango 
denik, jakin baitakite hasiera 
hori eta denboraldi osoa osasun 
egoerak baldintzatuko duela.

Jarrraipena, edo berria
Ostadar Boleibola ataleko kideak 
ere lanean daude abendutik  eta 
neurri berriei esker, federazioak 
urtarrilaren 30ean berriro ere 
lehia hasiko dela jakinarazi die. 
"Oraindik ez dute zehaztu, ordea, 
irekiera txapelketak jarraituko 
d u e n  e d o  G i p u z k o a k o 
txapelketarekin hasiko diren," 
aipatu du Asier Acuriola 
prestatzaileak.  

Egutegirik ez
Eta badago oraindik egutegirik 
ez duenik ere: LOKE gimnastika 
zein judo taldeak zein Beltzak 
RTko 18 eta 16 urte azpiko taldeak, 
esate baterako..

LOKE gimnastikako Maite  
Rueda taldeko arduradunak 
atzerapenak bi arrazoi dituela 
azaldu digu: batetik, osasun 
protokoloak lehiaketetan 
bermatzeko lanean ari da 
federazioa;  eta ,  bestet ik , 
elkarteetan egondako gimnasta 
beherakadak,  berriro inskripzio 
epea irekitzera behartu du 
federazioa. "Hori guztia konpondu 
ostean, federazioak egutegia 
prestatzea espero dugu". 

Judoken kasuan, txapelketak 
hasteko nahia dago, baina Gorka 
Aristegik adierazi duenez, "ez 
da argi ikusten, eta instalakuntzak 
ez daude prest txapelketa bat 
antolatzeko". Gerriko beltzak 
lortzeko ikastaroak, ordea, egingo 
dira. "Judoka batzuek urtebete 
daramate zain gerriko aldaketa 
egiteko, eta, behintzat, horiei 
irtenbide bat emango zaie".

Antzeko egoeran daude Beltzak 
RTko 18 eta 16 urtez azpiko taldeak 
ere. "Gogotsu daude lehian 
hasteko, baina ez dago onartutako 
egutegirik adin horientzat. Beraz,  
oraingoz ez da posible izango".

Lehiaketak baimendu 
arren, kezka ugari
Lasarte-Oriako kirol elkarte batzuek denboraldiari jarraipena emango diote asteburu 
honetan. Beste batzuen kasuan, itzulera atzeratu, edo egutegirik ez dute. Eusko 
Jaurlaritzak ezarritako neurriek eta egoeraren bilakaerak baldintzatuko dute jarduna, ordea

Irailean jokatutako Ezker Hormako seniorren partida. TXEMA VALLES

12      KIROLA OSTIRALA  2021-01-22  TXINTXARRI ALDIZKARIA



ZERBITZUAK    13   TXINTXARRI ALDIZKARIA  2021-01-22  OSTIRALA

ZORION AGURRAK

OSTIRALA, 22 ACHA-ORBEA
LARUNBATA, 23         LASA
IGANDEA, 24         LASA
ASTELEHENA, 25       URBISTONDO
ASTEARTEA, 26 GANDARIAS-URIBE
AZTEAZKENA, 27              DE ORUE
OSTEGUNA, 28         DE MIGUEL

Gipuzkoako farmazien eskuko telefonorako 2017ko egutegia 
eskuratzeko, bidali FARMA 215800 zenbakira. 
Gehienezko kostua 1,7 euro + WAP deskarga, operadorearen arabera 
(www.cofgipuzkoa.com).

GUARDIAKO FARMAZIAK
EGUNEKO FARMAZIAK: 9:00-12:00
DE ORUE: Jaizkibel plaza 2/ 943 36 26 52
ACHA-ORBEA: Hipodromo et. 6/ 943 36 35 49
DE MIGUEL: Kale Nagusia 32/ 943 37 11 51
LASA: Kale Nagusia 42 atzea/ 943 36 17 74
GIL: Kale Nagusia 24/ 943 36 15 29
URBISTONDO: San Frantzisko 1/ 943 36 65 67
GANDARIAS-URIBE: I. de Loyola 9/ 943 01 95 21

GAUEKO FARMAZIA: 22:00-9:00
A. Etxebarria, 'Cuevas': Andrea kalea 48, Hernani. 943 55 17 93

TELEFONOAK
UDALAREN TELEFONOAK:
ERREGISTROA: 943 371 629

EUSKARAKO ZERBITZUA: 943 376 184

KIROLDEGIA: 943 376 182

MANUEL LEKUONA KULTUR ETXEA: 9

43 376 181

GIZARTE ZERBITZUAK: 943 376 179

KIUB: 943 361 605

UDAL EUSKALTEGIA: 943 361 621

MUNTTERI AEK: 607 625 233

LARRIALDIKO TELEFONOAK:
OSASUN ZENTROA: 943 007 960

DYA: 943 464 622

GURUTZE GORRIA: 943 363 953

UDALTZAINAK: 943 362 442

ERTZAINTZA: 943 538 840

SOS DEIAK: 112

KOMIKIA

Estefania Lopez Bolivar. Urtarrilaren 20an.
Alberto Marcos Avila. Urtarrilaren 17an.
Jose Maria Marin Gil. Urtarrilaren 14an.
Ines Barriga Chaves. Urtarrilaren 14an.
Antonio Valladares Vazquez. Urtarrilaren 12an.
Juan Bautista Guinea Mugica. Urtarrilaren 8an.
Fausto Barranco Cabrerizo. Urtarrilaren 7an.

HILDAKOAK

Inar Amutxastegi Salsamendi. Urtarrilaren 10an.
Uxue Rodriguez Herce. Urtarrilaren 17an.

JAIOTAKOAK

Aratz
Zorionak Aratz!! 11 muxu 
erraldoi zure familiaren 
pa r tez .  Asko  ma i te 
zaitugu :)

Urte askotarako!
Zorion itzazu lagunak eta senitartekoak

Osteguneko 16:00ak arte jasotako 
zorion agurrak. 

Internet  
Txintxarri.eus-en 

txintxarri.eus/zorionagurrak eta Bidali zure zorion agurra 

formularioa bete.

Urtebetetze egunean bertan argitaratuko da webgunean 

eta ostiralean Txintxarri paperean.

Posta elektronikoa 
Mezua bidali 

txintxarri@txintxarri.eus helbidera, eta idatzi: izen-

abizenak, urtebetetze-eguna eta nahi duzun testua. 

Ez ahaztu irudiaz.

SUDOKUA

EGURALDIA LASARTE-ORIAN

Beñat
Zorionak maitia! 4 urte 
d a g o e n e k o !  S e g i 
horrelako xalxerito! muxu 
pi la famil ia osoaren 
partetik

Maren
Z o r i o n a k  b i h o t z a ! 
Irribarrez betetako eguna 
eduki dezazula. Muxu 
p i l a  a i t a ,  a m a  e t a 
Xabaten partez. Maite 
zaitugu .

Irati
Zorionak Irati!! Oso ondo 
pasa zure eguna muxu 
e t a  b e s a r k a d a 
a m a i g a b e z  b e t e t a , 
m a i t a s u n e z  z u r e 
familiaren partetik.



DIRUZ LAGUNDUTAKO ARGITALPENA:

TXINTXARRIk ez du bere gain hartzen kolaboratzaileek adierazitako iritzien erantzukizunik.

Argitaratzailea 
Ttakun Kultur Elkartea
Geltoki kalea 4 (behea)
20160 LASARTE-ORIA
G-20407557

Administraria
Nerea Garziarena.

Erredakzioa 
Nerea Eizagirre, Iñigo Gonzalez, 
Maddi Zaldua eta  
Maitane Aldanondo.

Publizitatea 
Irati Zatarain.

Laguntzaileak
Gorka Lasa, Asier Odriozola, 
Gorka Alvarez, Jexux Artetxe,
Maider Galardi, Mikel Yarza, 
Nerea Segura, Lierni Rekondo eta 
Aizpea Amas.

Banatzaileak
Julene Iraola eta Uxue Odriozola, 
Egoitz Epelde, Erlantz Ezeiza, Jose 
Lanchas, Iñigo Garcia, Igone 
Mendizabal eta Lide Hidalgo.

Informatika zerbitzuak
IZT Informatika.

PUBLIZITATEA 
Geltoki kalea 4 (behea)
Tel.: 943 37 14 48 (106)
WhatsApp: 646 82 44 66
publizitatea@ttakun.eus

EGOITZA NAGUSIA 
Ttakun Kultur Elkartea
Geltoki kalea 4
Tel.: 943 37 14 48 (104)
WhatsApp: 688 68 35 10
txintxarri@txintxarri.eus

Inprimategia
Zeroa Multimedia, S.A.

Lege Gordailua: SS-513/94
ISSN: 1134-0053
Tirada: 8.350 ale

MANTTANGORRI HIRIBUSA

Lanegunak

ESKELAK JARTZEKO

Txintxarri: doan eta euskaraz 
Lasarte-Oriako etxe guztietan 943 37 14 48

 Eskela Txintxarri paperean: 80 €
 Eskela Txintxarri paperean + Txintxarri.eus-en: 90 € 

 TEL: 943 37 14 48
edo txintxarri erredakzioan

ESKELA
LANA

ESKARIA
Baratzeko lanak egin edo 
p e r t s o n a  h e l d u a k 
zaintzeko prest nago. 
Harremanetarako 
zenbakia, 627 20 61 10. 

P e r t s o n a  h e l d u a k 
zainduko nituzke. Interna 
moduan edo orduka. 
Harremanetarako 
zenbakia, 676 18 84 11.

P e r t s o n a  h e l d u e n 
zaintzan lan bila nabil. 
Interna edo orduka izan 
daiteke. Harremanetarako 
zenbakia, 666 09 67 61.

Per tsona ser ioa eta 
arduratsua eskaintzen da 
a d i n e k o  p e r t s o n a k 
zaintzeko eta etxeko 
lanak egiteko. Interna 
modura, asteburuetan 
edo ospitaleko zaintza 
egiteko. Lanean hasteko 
prest. 663 48 84 38.

Pertsona eskaintzen da 
pertsona helduak zaindu 
edo garbiketa lanak 
egiteko. Externa, orduka,  

gauetan edo ospitaletan 
gauak egiteko prest. 634 
27 81 98.

ESKAINTZA
Biyak Bat adinekoen 
egoitzak bi langile behar 
ditu: podologo bat eta 
g i z o n e z k o e n  i l e -
a p a i n t z a i l e  b a t . 
Egoitzaren bulegoko 
ordutegia: astearteetan 
e t a  o s t e g u n e t a n 
10:30et ik 12:30era. 
Interesatuek dei dezatela 
943 36 39 64 zenbakira. 
biyakbat@gmail.com 
helb idera ere b idal i 
dezakete mezua.

IKASTAROAK

ESKARIA
I n g e l e s e k o  k l a s e 
partikularrak emango 
nituzke. Jatorrizko hizkuntza 
dut, eta esperientzia ere bai 
eskoletan, institutuetan eta 
helduentzako eskoletan. 
691 630 313 /b entley.ma@
gmail.com

Txokoalden, tren geltoki 
zaharrean, txalaparta klaseak 
ematen ditut. tagoredoremi@
gmail.com edo 678 071 041 
(Whatapp ez)

SALEROSKETA
SALDU
Bigarren eskuko Silver Cross 
Surf kapazu + paseo aulkia 
+ Maxicosia.  Arina, erosoa 
eta erraz erabiltzekoa. Oso 
konpaktua. Paseo poltsa  
opari. Dena 250 euro.  
646 824 466. 

AZOKA TXIKIA

NABARMENDU 
ZURE EDUKIA

TAMAINA 
BERRIA

Modulo txikia. 
12 €  

 ( BEZ barne) 
publizitatea@

ttakun.eus

TAMAINA BERRIA
Modulo handia. 20 € ( BEZ barne) 

publizitatea@ttakun.eus
 646.824466

Iragarki 
nabarmenduak 
soilik kobratuko 

dira soilik

OSTIRALA 22
ANDOAIN Kontzertua
Willis Drummond taldeak garai 
berezietarako kontzertu berezia  
eskainiko du. Zugzwang diskako  
doinuak eta beste abesti ezagunak  
taularatuko dituzte. Sarrera, 12 euro.
Bastero Kulturgunea, 19:00etan. 

LARUNBATA 23
LASARTE-ORIA Antzerkia
Xake Produkzioak Fadoak entzuten 
zituen gizona antzerkia eskainiko 
du. Sarrera, 5,50 euro.
Manuel Lekuona, 19:00etan. 

ASTIGARRAGA Antzerkia
Trapu Zaharrak konpainiak 
Turisteando antzerkia eskainiko 
du. Sarrera, helduek 8 euro; adin 
txikikoak 4 euro .
Erribera kulturgunea, 19:00etan. 

ASTEARTEA 26
ASTIGARRAGA Erakusketa
Andoni Lubakiren Sahara, 40 urte 
exilioa argazki-erakusketa irekiko 
da. Otsailaren 12ra arte ikusgai 
egongo da.
Erribera kulturgunea, lanegunetan 
9:00etatik 13:00etara eta 
16:00etatik 20:00etara. 

ASTEAZKENA 27
HERNANI Musika
Garbiñe Insausti kantari hernaniarrak 
eta Iñaki Salvador piano-jotzaileak 
bidaia musikal bat eskainiko dute, 

Hegoak emanaldian. Mikel Laboa, 
Imanol edota Xabier Leteren kanta 
ezagunekin batera, besteak beste, 
Edith Piaf, Jaques Brell edo Kurt 
Weill artisten melodiak jasoko ditu 
saioak. Sarrera, 7,5 euro.
Biteri kultur etxea, 19:00etan. 

USURBIL Hitzaldia
Usurbilgo kutsadura-foku nagusien 
azalpena hitzaldia antolatu du 
Anerreka Ingurumen Elkarteak. Felix 
Olaetxea izango da hizlaria. eragile 
sindikal, sozial eta ekologista anitz 
biltzen dituen Larreko Mahaiak 
ingurumen larrialdia salatzeko deitu 

duen Aldaketaldia ekimen zikloaren 
baitako ekimena.
Potxoenea, 18:30ean. 

AGENDA
EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN.

 

Astelehena: 16:30.

ZINEMA

Asteburu honetan Erlauntza/
Enjambre filmaz gozatzeko aukera 
bikoitza dago Lasarte-Orian. 
Ostiralean, Okendo Zinema 
taldearen eskutik, jatorrizko 
hizkuntzan eskainiko da filma 
gaztelaniazko azpidatzizkiekin.
Igandean, berriz, helduen atalean 
ikusteko aukera izango da 
gaztelaniazko bertsioan, Enjambre. 
Izan ere, bi bertsioak grabatu 
zituzten.

Filma Kepa Errastik idatzitako 
izen bereko antzezlanean dago 
oinarritua. Taulara eraman zuten 
aktore talde, Leire Ruiz, Getari 
Etxegarai, Aitziber Garmendia, 
Itziar Atienza, Naiara Arnedo, Sara 

Cozar, eta zuzendari bera, Mireia 
Gabilondo, daude filmean.

Landetxe batean haurtzaroko 
sei lagun biltzen dira; horietako 
baten ezkondu aurretiko festa 
ospatzera joan dira. Urte asko 
igaro dira guztiak elkarrekin egon 
ziren azken alditik. Elkarren artean 
lotura handia baldin badute ere, 
ezer ez da garai horietan bezalakoa. 
Hasiera batean asteburu zoro eta 
zoragarri bat izan behar zuena, 
hankaz gora jartzen da ezustean. 

Sekretuak, berriz irekitzen diren 
zauriak, tirabira mamitsuak... 
argitara aterako dituzte lagunek 
landetxe horretako lau pareten 
artean. 

Ustekabez betetako ospakizuna

LASARTE-ORIA

MANUEL LEKUONA

Erlauntza
Ostirala: 19:00.

Enjambre
Igandea: 19:00.

ANDOAIN

BASTERO

El inconveniente
Igandea: 19:00.
Astelehena: 19:00.

En guerra con mi 
abuelo
Igandea: 16:30.

HERNANI

BITERI

En guerra con mi 
abuelo
Larunbata: 
16:00, 19:00.
Igandea: 
16:00, 19:00.

Astelehena: 16:30.

Arzak. Since 1897
Osteguna: 19:00.

LABURPENA

Erlauntza
Zuzendaria: Mireia Gabilondo. Gidoia: Kepa Errasti. Argazkia: David 
Bernues eta Xabier Lozano. Herr.: Euskal Herria (2020). Antzezleak: 
Leire Ruiz, Getari Etxegarai, Aitziber Garmendia, Itziar Atienza, Naiara 
Arnedo, Sara Cozar. Iraupena: 92 minutu.

LASARTE-ORIA Antzerkia Fadoak entzuten zituen gizona lana taularatuko 
dute Xake Produkzioko kideek. Road trip modura Anderrek eta Mariok kamio 
batean dituzte bizipenak kontatzen dizkigu antzerkiak. Anderrek Huelvako 
Ayamonte herrian antolatzen den fado lehiaketa amateur batera joan nahi du. 
Bere helburua bertan parte hartzea da. Horretarako, autostopa egiten du eta 
lan kontuengatik Lisboara doan Mariok jasoko du bere kamioian. Kasualitatez, 
Anderrek eta Mariok lehenagotik ezagutzen dute elkar, baina urteak dira ez 
dutela elkarren berri izan. Bidaia berezia egingo dute elkarrekin, batez ere, 
pertsonai misteriotsu batek baldintzatuko duelako.  
Manuel Lekuona kultur etxea, larunbata, 19:00etan.

OHARRA

TxinTxarri aldizkariak agenda hau 

argitaratu duen egunera arte, 

bertan proposatutako ekintzak ez 

dute aldaketarik jasan 

koronabirusa dela eta.

